
Многоуважаемые
коллеги!

Приветствую Вас на 
страницах нашего
финального зимнего
выпуска «Журнала
Медицина и инновации». 
Вопросам взаимодействия 
медицинского персонала и 
пациента, а также 
оптимизации процессов 
обучения студентов медиков 
посвящена наша рубрика 
актуальные вопросы
медицины.
Также в этом номере мы 
включили научные
публикации посвященные 
вопросам диагностики и 
лечения онкологических 
заболеваний, не теряет 
своей актуальности и темы 
связанные с COVID 19, 
проблемы заболеваемости 
детей и беременных 
женщин.

Надеемся данный выпуск 
вызовет интерес у широкого 
круга специалистов. Мы 
рады, что вносим посильный 
вклад в развитии науки в 
Республике Узбекистан!

Будем рады
сотрудничеству в интересах 
здоровья населения нашей 
страны и ждем Ваших 
предложений, дорогие 
авторы и читатели!

С уважением, 
главный редактор
Н.К. Хайдаров, 
ректор ТГСИ

Dear colleagues!
I welcome you to the 

pages of our final winter issue 
of the Journal of Medicine and 
Innovation. Our column, 
current issues in medicine, is 
devoted to issues of 
interaction between medical 
personnel and patients, as 
well as optimization of the 
learning processes of medical 
students.

Also in this issue we 
included scientific publications 
devoted to the diagnosis and 
treatment of cancer; topics 
related to COVID 19, problems 
of morbidity in children and 
pregnant women do not lose 
their relevance.

We hope this issue 
will arouse interest among a 
wide range of specialists. We 
are glad that we are making a 
feasible contribution to the 
development of science in the 
Republic of Uzbekistan!

We will be glad to 
cooperate in the interests of 
the health of the population 
of our country and look 
forward to your suggestions, 
dear authors and readers!

Sincerely, Editor-in-Chief 
N. K. Khaydarov,
Rector of TDSI

Azizim hamkasblar!

Sizni "Tibbiyot va 
innovatsiyalar" jurnalining 
qishki yakuniy soni sahifalariga 
xush kelibsiz. Tibbiyotning 
dolzarb masalalari bo'lgan 
ruknimiz tibbiyot xodimlari va 
bemorlar o'rtasidagi o'zaro 
munosabatlar, shuningdek, 
tibbiyot talabalarining o'quv 
jarayonlarini optimallashtirish 
masalalariga bag'ishlangan. 
Shuningdek, ushbu sonda biz 
saraton kasalligini tashxislash 
va davolashga bag'ishlangan 
ilmiy nashrlarni joylashtirdik, 
COVID-19, bolalar va 
homilador ayollarning
kasallanish muammolari bilan 
bog'liq mavzular o'z 
dolzarbligini yo'qotmaydi.

Umid qilamizki, bu masala 
keng doiradagi
mutaxassislarda qiziqish
uyg'otadi. O'zbekiston
Respublikasi ilm-fanini
rivojlantirishga munosib hissa 
qo'shayotganimizdan 
xursandmiz!

Biz mamlakatimiz aholisi 
salomatligi manfaatlari yo'lida 
hamkorlik qilishdan mamnun 
bo'lamiz va takliflaringizni 
kutib qolamiz, aziz mualliflar 
va o'quvchilar!

^урмат билан,
Бош му^аррир Н. K. 
Хайдаров,
ТДСИ ректори

ANNOTATSIYA
Bizning tadqiqot ishimizdagi asosiy maqsadimiz koronavirus o‘tkazgan 

bemorlarda Parkinson kasalligining klinik kechishini o‘rganishdir. Parkinson 
kasalligida harakatga bog‘liq va bog‘liq bo‘lmagan buzilishlarni solishtirma tahlil 
qilish rejalashtirilgan.

Kalit so‘zlar: Covid-19, Parkinson kasalligi, motor va motor bo‘lmagan 
buzilishlar

АННОТ AЦИЯ
Целью нащего исследования было изучение клинического течения 

болезни Паркинсона у больных перенесших коронавирусную инфекцию. 
Планирован сравнительный анализ двигательных и недвигательных 
нарушений при болезни Паркинсона.

Ключевые слова: Covid-19, болезнь Паркинсона, моторные и 
немоторные нарушения

OF PARKINSON’S DISEASE

ANNOTATION
The aim of our study was to study the course of Parkinson's disease in 

patients who had undergone coronavirus infection. The comparative analysis of 
motor and non-motor disorders in Parkinson's disease is planned.

Key words: Covid-19, Parkinson's disease, motor and non-motor disorders
Bugungi kunda koronavirus infeksiyasi (Covid-19) pandemiya ko‘rinishida 

butun yеr yuzi mamlakatlari aholisini larzaga solgan o‘ta dolzarb bo‘lgan 
muammodir. Ko‘pchilik bemorlarning o‘limiga sabab bo‘ldi, ba’zi bemorlarda esa

ma’lum bir kasalliklaming kechishini og‘irlashtirdi, nogironlik holatlarini 
kuchaytirdi va shu borada keskin ijtimoiy-iqtisodiy muammolarni 
barqarorlashtirdi. Covid-19 infeksiyasi organizmning barcha tizimlari qatori 
markaziy asab tizimiga ham kuchli ta’sir qildi, jumladan bosh miya qon tomir 
kasalliklari, periferik asab tizimi kasalliklari, epilepsiya va neyrodegenerativ 
kasalliklar rivojlanishiga turtki bo‘ldi. Shu bilan bir qatorda xavf omili sifatida 
parkinsonizm rivojlanishiga olib keldi. Parkinson kasalligi (PK) bilan og‘rigan 
bemorlarda esa kasallikning kechishini jadallashtirdi va nogironlik holatlarni 
turg‘unlashtirdi [3,4,5,6,7,8,18].

COVID-19 infeksiyasi o‘tkir respirator infeksiya hisoblanib, Betakoronavirus 
oilasiga mansub bo‘lgan SARS-CoV-2 virusi tomonidan chaqiriladi va 
zooatroponoz hisoblanadi. SARS-CoV-2 qobiqli bir zanjirli (+)RNK saqlovchi 
virusdir va birinchi marta 2019 yil dekabr oyida aniqlandi. 2020 yil yanvarda 
epidemiya ko‘rinishida tarqaldi, 2020-yil 11-martda esa Butun dunyo sog‘liqni 
saqlash tashkiloti tomonidan pandemiya deb e’lon qilindi. Kasallik kontakt va 
havo-tomchi yo‘li bilan tez tarqalib, 14 kun inkubatsion davriga ega. SARS-CoV-
1 virusga o‘xshab, organizmdan tashqarida ob’ekt yuzasiga qarab turib, 3 soatdan 4 
kungacha o‘z hayot faoliyatini saqlaydi [9 -15,16,17].

Covid-19 va parkinsonizm o‘rtasidagi bog‘liqlik bir qator omillarga bog‘liq 
bo‘lishi mumkin. Olimlar bu borada turli xil muzokaralarni olib borishmoqda.

Koronavirusdan keyin Parkinson kasalligi rivojlanishiga ta’sir qiluvchi bir 
necha omillar mavjuddir. Ammo, ushbu omillar har doim ham kasallik 
rivojlanishini to‘liq isbotlab bera olmaydi. Shuning uchun ham bir qator 
nazariyalar borki, ular kasallik rivojlanishiga turtki bo‘ladi: 1. Virus nazariyasi. 
Koronavirus MATga maxsus ta’sir qilib, yallig‘lanishni keltirib chiqaradi va 
neyrodegenerativ jarayonni tezlashtiradi, jumladan Parkinson kasalligini; 2. 
Immunologik nazariya. Virus organizmga tushgandan keyin autoimmun jarayon 
tezlashadi, bir qator dofaminergik neyronlar jarohatlanib, PK rivojlanishiga turtki 
bo‘lishi mumkin; 3.Ruhiy zo‘riqish nazariyasi. Koronavirusdan keyingi ruhiy 
zo‘riqish PK reaktiv holatini kuchaytirib yuboradi va kasallik belgilari yuzaga 
chiqa boshlaydi [1,2,5].

Covid-19 fonidagi Parkinson kasalligi bilan og‘rigan bemorlarda somatik 
kasalliklar, jumladan yurak-qon tomir kasalliklari, nafas olish tizimi kasalliklari, 
ovqat hazm qilish tizimi va siydik ajratish tizimi kasalliklari tez rivojlanadi. 
Parkinson kasalligining o‘tkir dekompensatsiyasi, ya’ni to‘satdan kasallik 
belgilarining kuchayib ketishi natijasida harakat faolligining chegaralanib qolishi 
va bu simptomlar 24 soatgacha saqlanishi, Covid-19 infeksiyasining ta’sirida 
bo‘lishi mumkin ekan. 4-10% holatlarda og‘ir dekompensatsiya rivojlanib, o‘lim 
bilan ham tugashi mumkin. O‘limning asosiy sababi esa, yaqqol vegetativ 
buzilishlar va somatik kasalliklardir. Bularga kardial patologiya, aspiratsion 
pnevmoniya, o‘pka arteriyalarining tromboemboliyasi, ichak tutilishi, buyrak 
yеtishmovchiligi, sepsis, DVS sindromi va rabdomioliz kiradi. Parkinson 
kasalligining kechki bosqichlarida yutishning qiyinligi, nafas olishning qiyinligi 
COVID-19 infeksisiyaning og‘ir asoratlariga olib kelishi mumkin.

Yuqoridagilarni inobatga olgan holda biz oldimizga quyidagi maqsadni 
qo‘ydik:

Tadqiqotning maqsadi. Parkinson kasalligi bilan og‘rigan bemorlardagi 
motor buzilishlarga Covid-19 infeksiyasining ta’sirini baholash.

Tadqiqot materiali va uning usullari. Tadqiqot ishimizni olib borish 
uchun Tibbiyot xodimlarining kasbiy malakasini rivojlantirish markazi ko‘p 
tarmoqli klinikasi va Toshkent shahar 7-shifoxonasida ambulator va statsionar 
sharoitda davolangan bemorlarni ro‘yhatga kiritdik. Tadqiqot davomida umumiy 
Parkinson kasalligi bilan og‘rigan 114 ta bemor (58 ta erkak -50,8% va 56 ta ayol -  
49,2%) tekshiruvdan o‘tkazildi. To‘plangan bemorlarni biz 2 ta guruhga bo‘lib 
o‘rgandik. 1-guruh 61 nafar (30 nafar erkak va 31 nafar ayol) Covid-19 
infeksiyasi bilan og‘rigan PK bor bo‘lgan bemorlar va 2-guruh 53 nafar (28 nafar 
erkak va 25 nafar ayol) Covid-19 infeksiyasi bilan og‘rimagan PK bor bo‘lgan 
bemorlar. Ushbu guruhga kamida bir oy oldin o‘tkir yuqumli yoki boshqa jiddiy 
kasalliklarga duchor bo‘lmagan bemorlar kiritildi. Har ikkala guruhdagi 
bemorlarning umumiy o‘rtacha yoshi, kasallikning umumiy o‘rtacha davomiyligi, 
kasallik debyuti, Covid-19 infeksiyasidan keyingi davr hisoblab chiqildi. 76 nafar 
bemorda qon zardobida interleykin-2 va interleykin-6, shuningdek 
immunoglobilanlar titri o‘rganildi.

PK bilan og‘rigan bemorlarda kasallikning og‘irlik darajasi UPDRS-MDS 
2007 (Unifitsirlangan Parkinson kasalligi reyting shkalasi - UPKRSh” yordamida 
baholandi.

Ushbu shkalani 4 ta qismga bo‘lib o‘rganiladi: 1. Kundalik hayotning 
nomotor jihatlari, 13 ta punkt bo‘yicha 0-52 ball, 10 va undan past ball-yengil 
darajada, 22 ball va undan yuqori-og‘ir darajada; 2. Kundalik hayotning motor 
jihatlari, 13 ta punkt bo‘yicha 0-52 ball, 12 va undan past ball-yengil darajada, 30 
va undan yuqori ball-og‘ir darajada; 3. Harakat funksiyalarini tekshirish, 18 ta 
punkt bo‘yicha 0-132 ball, 32 va undan past ball-yengil darajada, 59 va undan 
yuqori ball-og‘ir darajada; 4. Motor asoratlar, 6 ta punkt bo‘yicha 0-24 ball, 4 va 
undan past ball-yengil darajada, 13 va undan yuqori ball og‘ir darajada.

Tadqiqot natijalari. Biz tadqiqotimizning ilk bosqichlarida har ikkala 
guruhni kasallikning klinik shakllari bo‘yicha solishtirma tahlil qilib chiqdik. 
Olingan natijalar shuni ko‘rsatadiki, 1 -guruh, ya’ni koronavirus o‘tkazgan 
bemorlarda kasallikning akinetik-rigid shakli 11 nafar (18,0%), titroq shakli esa 21 
nafar (34,4%) va kasallikning aralash shakli 29 nafar (47,6% bemorda uchradi. 2- 
guruh, ya’ni koronavirus o‘tkazmagan PK bilan og‘rigan bemorlarda kasallikning 
akinetik-rigid shakli 24 nafar (45,3%), titroq shakli 13 ta (24,5%) va aralash shakli 
16 nafar (30,2%) bemorda uchraganligi ma’lum bo‘ldi. Biz bilamizki, Parkinson 
kasalligi o‘zining klinik shaklini qayta o‘tishi bilan o‘zgartirib boradi, ya’ni 
transformatsiyalanadi. Kasallikning aralash titroq va aralash shakllari nisbatan 
og‘irroq shakli hisoblanadi.

Tadqiqotning keyingi bosqichida biz kasallik bosqichlarini Xen va Yar 
bo‘yicha har ikkala guruhda solishtirib chiqdik. Birinchi koronavirus o‘tkazgan 
bemorlarda 1-bosqich 11 nafar (18,0%), 2-bosqich 19 nafar (31,1%) va 3-bosqich

27 nafar (44,3%) va 4-bosqich esa 4 nafar (6,6%) bemorda uchragan bo‘lsa, 2- 
guruhdagi koronavirus bemorlarda o‘tkazmagan bemorlarda 1-bosqich 14 nafar 
(26,4%), 2-bosqich 23 nafar (43,4%) va 3-bosqich 16 nafar (30,2%) bemorda 
uchragan bo‘lsa, ushbu guruhda 4-bosqichda PK bilan og‘rigan bemorlar umuman 
uchramadi. Xen va Yar bo‘yicha bosqichlar kasallik og‘irlik darajasini ko‘rsatib, 
(1-5) - bosqichlari qatori bo‘ylab bemorlarni ahvoli og‘irlashib boradi, bemorlar 
o‘zgalar yordamiga muhtoj bo‘lib boradi, nogironlik holatlari esa kuchayib boradi.

Keyingi bosqichda biz har ikkala guruhdagi bemorlarda UPDRS shkalasi 
natijalarini solishtirib chiqdik. Kundalik hayotning nomotor jihatlarini 13 ta punkt 
bo‘yicha solishtirilganda, 1-guruhdagi koronavirus o‘tkazgan bemorlarda 32,8±2,8 
ballni tashkil etgan bo‘lsa, 2-guruhdagi bemorlarda esa 9,8,8±3,1 ballga ega bo‘ldi, 
p<0,001. Koronavirus o‘tkazgan PK bilan og‘rigan bemorlarda og‘ir darajadagi, 
koronavirus o‘tkazmagan PK bilan og‘rigan bemorlarda esa yеngil darajadagi 
kasallikning og‘irlik darajalari namoyon bo‘ldi. Nomotor ko‘rinishlari 
solishtirilganda koronavirus o‘tkazgan bemorlarda og‘ir darajadagi kognitiv 
buzilishlar, yеngil darajadagi xulq-atvor buzilishlari, o‘rta va og‘ir darajadagi 
depressiya, og‘ir darajada xavotirlik, o‘rta darajadagi apatiya, yеngil va o‘rta 
darajadagi dofamin dizregulyatsiya sindromi paydo bo‘lishi, og‘ir darajada uyqu 
buzilishlari, o‘rta darajada kunduzgi uyquchanlik, yaqqol namoyon bo‘lgan og‘riq 
va sensor buzilishlar, yеngil va o‘rta darajadagi siydik ajratishning buzilishi, og‘ir 
darajadagi qabziyat, yеngil va o‘rta darajadagi bosh aylanishi, og‘ir darajadagi 
charchoqliq ko‘rinishdagi buzilishlar bilan namoyon bo‘ldi.

Ikkala guruhdagi bemorlarda UPDRS shkalasi natijalarini 2-punktning 13 ta 
ko‘rsatkichi bo‘yicha aanaliz qilindi. Kundalik hayotning motor jihatlarini 13 ta 
punkt bo‘yicha solishtirilganda, 1-guruhdagi koronavirus o‘tkazgan bemorlarda 
38,9±4,8 ball va 2-guruhdagi koronavirus o‘tkazmagan bemorlarda esa 16,7±4,8 
balldan iborat bo‘ldi, p<0,001. PK bilan og‘rigan COVID-19 o‘tkazgan bemorlarda 
o‘rta darajadagi nutq buzilishlari, o‘rta darajadagi so‘lak ajaralish, yеngil va o‘rta 
darajadagi ovqat yеyish bilan bog‘liq muammolar, o‘rta darajadagi kiyinishning 
buzilishi, o‘rta darajadagi shaxsiy-gigienik muammolar uchraganligi, og‘ir 
darajadagi xusnixatning buzilishi, o‘rta darajadagi xobbi va boshqa faoliyatlarning 
buzilishi, o‘rta og‘irlik darajadagi yotoqdagi aylanishlar va buralishlar bilan 
bog‘liq muammolar, og‘ir darajadagi tremor, o‘rta darajadagi yotoqdan turish, 
mashinga o‘tirish va chuqur kresloga o‘tirish, og‘ir darajadagi yurish va 
muvozanatni saqlash bilan bog‘liq bo‘lgan muammolar, o‘rta darajada to‘satdan 
qotib qolish ko‘rinishdagi buzilishlar bilan namoyon bo‘ldi.

Tadqiqotning keyingi bosqichida biz UPDRS shkalasining 3-punkti bo‘yicha 
harakat buzilishlari ko‘rsatkichlarini tahlil qildik. COVID-19 o‘tkazgan 1- 
guruhdagi bemorlarda 51,4±11,6 ballni tashkil etgan bo‘lsa, 2-guruhdagi 
bemolarda ushbu ko‘rsatkich 33,7±10,3 ballga ega bo‘ldi, ishonchlilik darajasi 
yuqori ko‘rsatkichga ega bo‘ldi, p<0,05. O‘rta va og‘ir darajadagi nutq buzilishlari, 
o‘rta darajadagi yuz ko‘rinishining buzilishi, o‘rta darajada namoyon bo‘lgan 
rigidlik, o‘rta va og‘ir daradadagi barmoq bilan bosishga bog‘liq buzilishlar, o‘rta 
darajadagi panjadagi buzilishlar, o‘rta va og‘ir darajadagi panjadagi pro natsiya va

supinatsiya buzilishlari, o‘rta darajadagi oyoq barmoqlarini urishning buzilishi, 
o‘rta va og‘ir darajadagi oyoqlarda harakatchanlikning buzilishi, og‘ir darajadagi 
kreslodan turishning buzilishlari, og‘ir darajada yurish ko‘rinishining buzilishi, 
o‘rta og‘ir darajadagi yurishdagi qotib qolishlar, og‘ir darajada postural 
noturg‘unlik, o‘rta og‘irlik darajadagi turishdagi vaziyatning buzilishi, yеngil va 
o‘rta og‘ir darajadagi gavda bradikineziyasi, qo‘lning postural tremori o‘rta va 
og‘ir darajada, o‘rta darajada qo‘lning kinetik tremori, o‘rta og‘irlik darajadagi 
tinch holatdagi tremor amplitudasining buzilishi, o‘rta og‘irlik darajadagi doimiy 
tinch holatdagi tremor ko‘rinishidagi buzilishlar bilan namoyon bo‘ldi.

Keyingi bosqichda UPDRS shkalasining 4-punkti bo‘yicha 6 ta 
ko‘rsatkichlar solishtirildi. 1-guruhdagi bemorlarda 18,6±6,6 ballni tashkil etgan 
bo‘lsa, 2-guruhdagi bemolarda ushbu ko‘rsatkich 7,7±5,3 ballga ega bo‘ldi, 
ishonchlik darajasi yuqori ko‘rsatkichga ega bo‘ldi, p<0,001. Ushbu bosqichda 
motor asoratlar solishtirildi va og‘ir darajadagi diskineziyalarning davomiyligi 
bilan bog‘liq bo‘lgan buzilishlar, o‘rta darajadagi diskineziyalar funksional ta’siri 
bilan bog‘liq buzilishlar, o‘rta va og‘ir darajadagi flyuktuatsiya, “o‘chirish” bilan 
bog‘liq muammolar, o‘rta va og‘ir darajadagi flyuktuatsiya funksional ta’siri bilan 
bog‘liq muammoli buzilishlar, og‘ir darajadagi murakkab motor flyuktuatsiyalar 
muammolari, o‘rta va og‘ir

■ Kundalik hayotning motor jihatlari ■ Kundalik hayotning nomotor jihatlari

■ Harakat buzilishlari ■ Motor asoratlar

1-расм. Covid-19 o‘tkazgan va o‘tkazmagan PK bilan og‘rigan 
bemorda kasallikning og‘irlik darajalari

darajadagi og‘riqli distoniya bilan bog‘liq bo‘lgan muammolar ko‘rinishdagi 
buzilishlar bilan namoyon bo‘ladi. Covid-19 o‘tkazgan 1-guruhdagi PK bilan 
og‘rigan va Covid-19 o‘tkazmagan 2-guruhdagi PK bilan og‘rigan bemorda 
kasallikning og‘irlik darajalari 4 ta punkt bo‘yicha solishtirildi va ma’lumotlar 1- 
расмда keltiriladi.

Xulosalar.
1.Covid-19 Parkinson kasalligining klinik kechishiga kasallikning klinik 

shakllariga bog‘liq holda ta’sir qilib, akinetik-rigid shaklidan titroq-aralash 
shakllariga tezda tranformatsiyalanishiga olib keladi.

2.Covid-19 Parkinson kaslligining klinik kechishiga bosqichlariga bog‘liq 
holda ta’sir qiladi va ilk bosqichlaridan yuqori bosiqchlarigacha bo‘lgan 
simptomlarni qisqa muddat ichida kuchaytirib yuboradi.

3.Covid-19 o‘tkazgan bemorlarda Parkinson kasalligining klinik kechishini 
o‘z vaqtida baholash natijasida aniqlangan buzilishlar o‘z vaqtida bartaraf etilsa, 
bemorlarning hayot sifati yaxshilanib, nogironlik holatining kamayishiga 
erishiladi.

